
Annie ke 
mosetsanyana wa 

Mophato wa ntlha. O 
ne a rata sekolo le 
dithuto tsa gagwe. 
Ditsala tsa gagwe e 

ne e le Tsholo, 
Ontirese le Rea. 

Morutabana wa bone 
o ne a ba kopile go tla 

ba apere moaparo 
wa setlha se ba se 

ratang. 

Ditsala tsa ga Annie 
di ne di itse gore di 
ya go aparang e bile  
di itumetse. Annie o 
ne a sa itse ditlha, a 

utlwile botlhoko e bile 
a tlhabiwa ke 

ditlhong. 

Picture 4 

O ne a ya kwa go 
morutabana wa 

gagwe mme a mo 
tlhalosetsa gore 

ditlha tse nne ke eng. 

O ne a nagana, a 
nagana mme a 

lemoga gore o rata 
sefe. Letsatsi le le 
latelang mongwe le 
mongwe o ne a tlile  

a apere moaparo wa 
setlha sa gagwe. 

Tsholo a re o rata 
selemo, o rata go jala 
mo tshingwaneng ya 

kwa ga bone. 

Picture 7 

Rea ene a re  o rata 
mariga ka gore kwa 

ga bone ba ora 
molelo, ba besa nama 

e bile ba tlotla 
dinaane. 

Picture 8 

Ontiretse a re o rata 
letlhabula, ditlhare di 

tlhotlhorega 
matlhare, go se tsididi 
thata, go le diphefo, a 

fokisa dikhaete le 
ditsala tsa gagwe. 

Annie a re ene o rata 
setlha sa selemo, o 

rata botala jwa 
ditlhare, a apere 

diaparo tse dintle e 
bile a ja bebetsididi le 

dino tse ditsididi. 

Picture 10 

Fa ba fetsa, 

morutabana o ne a 
ba leboga morago a 

fa mongwe le 
mongwe bebetsididi 
le dimonamone. Ba 

ne ba itumetse 
thata. 

The contents of this booklet can be copied, translated or adapted as long as the relevant 
sources have been acknowledged properly. 

 
 
 
 

 

Authors: 
 

Taolelo Primary School, Gr 1A, 2022, North-West Province, South Africa 
 
 
 

 
 

 
  

 
 
 

Setlha se ke se ratang thata 
 


